MINUTI

KAMRA TAD-DEPUTATI

KUMITAT PERMANENTI DWAR IL-KONTIJIET PUBBLIĊI

LAQGĦA NRU. 85

It-Tnejn, 23 ta’ Settembru, 2002.

Il-Kumitat Permanenti dwar il-Kontijiet Pubbliċi ltaqa' fil-Palazz, il-Belt Valletta, fis-6:55 p.m. 

L-Onor. Leo Brincat, President tal-Kumitat, ippreseda.

PREŻENTI

L-Onor. Victor Galea Pace, l-Onor. George Hyzler, l-Onor. George Pullicino, l-Onor. Charles Mangion u l-Onor. Evarist Bartolo (sostitut) kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru. 84 li saret fis-17 ta’ Lulju, 2002 ġew konfermati. 

KORRISPONDENZA

Iċ-Chairman informa lill-Kumitat li kien irċieva din il-korrispondenza:

1. Talba mingħand l-Onor. Charles Mangion,  l-Onor. Joe Cilia u l-Onor. Joe Debono Grech sabiex il-Kumitat jiddiskuti l-privatizzazzjoni parzjali tal-Malta International Airport;

2. Stqarrija mill-Fondazzjoni għall-Iskejjel ta’ Għada dwar allegazzjonijiet magħmula mill-Kap ta’ l-Oppożizzjoni fil-konfront ta’ l-istess fondazzjoni; u 

3. Ittra mingħand l-Universita` ta’ Malta b’informazzjoni li ntalbet mill-istess Kumitat fil-laqgħa preċedenti.

Iċ-Chairman stieden lis-Sur Joseph G. Galea, Awditur  Ġenerali, jieħu parti fil-Kumitat.

RAPPORTI ANNWALI U STQARRIJIET FINANZJARJI TA’ L-UNIVERSITA` TA’ MALTA GĦAS-SNIN 1999 U 2000 U RAPPORTI ANNWALI U STQARRIJIET FINANZJARJI TAL-KUMPANNIJI SUSSIDJARJI TA’ L-UNIVERSITA` (KONT.)  

Il-Prof. Roger Ellul Micallef, Rettur ta’ l-Universita` ta’ Malta, Prof. Daniel Darmanin, Dean of Faculty of Economics, Management and Accountancy; Prof. Ian Refalo, Dean, Faculty of Law; is-Sur Ivan Grixti, Financial Controller, MUS u s-Sur Peter Lawson, Director, University Catering Services Ltd., ħadu parti fil-Kumitat fejn sarulhom xi mistoqsijiet dwar l-imsemmija rapporti.
Il-Kumitat talab li jingħata risposta għal domandi li saru waqt il-laqgħa u li l-informazzjoni dwarhom ma kenitx readily available.

Id-diskussjoni fuq dawn ir-rapporti ġiet konkluża. 

Fit-7:38 p.m. iċ-Chairman aġġorna l-laqgħa għal data u b’aġenda li jiġu komunikati aktar tard.

